
DEL 1 INNLEIING 

1.1 FORMÅLET MED KOMMUNAL PLANSTRATEGI 
 

Etter plan- og bygningslova § 10-1 skal alle kommunar utarbeide og vedta ein kommunal 
planstrategi seinast eit år etter at det nye kommunestyret er konstituert. Ei av dei grunnleggande 
oppgåvene er å drive lokal samfunnsutvikling. Planstrategien skal gje kommunane større 
mogelegheit å få fram ei tydleg retning for ønska samfunnsutvikling. Gjennom arbeidet med 
kommunal planstrategi er intensjonen å styrke den politiske styringa. 

 

Arbeidet med kommunal planstrategi skal byggje både på interne og eksterne utfordringar og 
utviklingsttrekk som kan få betydning for kommunen sitt strategiske val knytt til 
samfunnsutvikling. Oversikta over helsetilstand og påverknadsfaktorar i kommunen er også eit 
viktig grunnlag for dokumentet. Dette dannar i neste omgang grunnlag for å kunne starte 
arbeidet med ein økonomiplan, som fordeler midlar til dei områda der behova er størst og som 
det er semje om å prioritere. 

I rettleiaren for kommunal planstrategi kjem det fram at formålet er: «å klargjere kva for 
planoppgåver kommunen bør starte opp eller vidareføre for å legge til rette for ei ønska utvikling i 
kommunen». 

Det er eit krav i planstrategien, med bakgrunn i utfordringar og utviklingstrekk for 
kommunen, å vurdere om det er nødvendig å revidere heile eller delar av gjeldande 
kommuneplan, kommunen sitt framtidige planbehov (nye planer, revidering av gjeldande planer 
eller oppheving av desse) og behov for systematisering av gjeldande plangrunnlag. Med bakgrunn 
i dette vurderingsarbeidet skal planlegginga bygge på økonomiske og andre ressursmessige 
føresetnader for gjennomføring, og ikkje vere meir omfattande enn nødvendig. 

Planlegginga skal fremme heilskap ved at sektorar, oppgåver og interesser i eit område sjåast i 
samanheng gjennom samordning og samarbeid om oppgåveløysning mellom sektorstyresmakter 
og mellom statlege, regionale og kommunale organ, private organisasjonar og institusjonar, og 
folk flest. 

DEL 2 GRUNNLAG FOR PLANSTRATEGIEN 

2.1 NASJONALE FORVENTNINGAR 
 

For å fremme ei berekraftig utvikling skal regjeringa kvart fjerde år utarbeide nasjonale 
forventningar til regional og kommunal planlegging (PBL §6-1). Forventningane skal vere 
retningsgjevande, og dei skal leggast til grunn for kommunestyret sitt arbeid med den 
kommunale planstrategien, og andre kommunale planer. Dei nasjonale forventningane er knytte 
til tre hovudtema: 

1. Gode og effektive planprosessar:  
Regjeringa legg vekt på raskare prosessar for planlegging av bustad, næring og 

samferdsel. Ein ønskjer å forenkle regelverket i plan og bygningslova (PBL), korte ned på 
tidsfristar og redusere bruk av motsegn. Eit godt samarbeid mellom kommunen og 
utbyggjaren er nødvendig for å oppnå effektiv saksgang og god kvalitet på private 
planforslag.  

2. Berekraftig areal- og samfunnsutvikling:  
Regjeringa legg vekt på ei langsiktig omstilling til eit lågutsleppssamfunn. Dette betyr 

reduksjon av klimagassutslepp, energiomlegging og energi-effektivisering.  

3. Attraktive og klimavennlege by- og tettstadområde:  
Regjeringa er oppteken av å skape velfungerande byar og tettstader for næringsliv og 

innbyggjarar. Ved å utvikle kompakte byar og tettstader kan ein redusere arealforbruk og 
transportbehov, og styrkje grunnlaget for kollektivtransport, sykkel og gange. Eit levande 
sentrum med eit variert tilbod av bustader, handel, tenester og kultur er viktig for at byar 
og tettstader skal vere attraktive og ha konkurransekraft. Mange sentrumsområde har i 
dag lite liv og aktivitet, samtidig som sentrumshandelen taper marknadsdelar. Ny 
tettstadutvikling og bustadbygging skjer allereie gjennom transformasjon og fortetting 
mange stader, men det er framleis eit stort potensial for å auke arealutnyttinga i dei 
fleste byane og tettstadene. Regjeringas nye planretningslinjer for samordna bustad-, 
areal- og transportplanlegging (2014) skal bidra til ein framtidsretta by- og 
tettstadsutvikling.  

Regjeringa har, i tillegg til dette, som mål å skape eit samfunn som fremjar helse hos alle 
innbyggjarane, som reduserer sosiale helseskilnader, og som fremjar helsevennlege val.  

Kommunen kan fremje helse og trivsel i planlegging ved å: 

 skape felles møteplassar og leggje til rette for deltaking i sosiale og kulturelle 
aktivitetar for å fremje integrering og tilhøyre i alle befolkningsgrupper 

 bidra til auka fysisk aktivitet gjennom å gjere det mogleg for innbyggjarane å sykle 
og gå meir i dagleglivet, og ved å sikre god tilgang til område for leik, idrett, 
rekreasjon og nær-friluftsliv for både barn, unge og vaksne 

 legge universell utforming til grunn i all planlegging for å sikre tilgjenge for alle og 
motverke diskriminering av gruppe 

 legge til rette for at så mange som råd kan bu heime og klare seg sjølv lengst 
mogeleg.  

2.2 REGIONAL PLANSTRATEGI 
 

Fylkeskommunen skal minst éin gong i kvar valperiode utarbeide ein regional planstrategi i 
samarbeid med kommunar, statlige organ, organisasjonar og institusjonar. Planstrategien 
skal gjere greie for viktige regionale utviklingstrekk og utfordringar, vurdere langsiktige og 
mogelege utviklingretningar og utviklingsmål for fylket. Regional planstrategi har lagt ute 
med høyringsfrist 28. april 2016.  
Med bakgrunn i innspel, analysar og gjeldande planar, har fylkeskommunen definert 
utfordringane for fylket i framtida slik:  
1. Globalisering og sentralisering  
2. Migrasjon og inkludering  
3. Kvinner, utdanning og arbeidsmarknad  
4. Verdiskaping og utvikling av kunnskapssamfunnet  
5. Klimautfordringane  
 
Med bakgrunn i desse utfordringane er det definert overordna mål som gir retning for 
korleis fylkeskommunen ønskjer at fylket skal utvikle seg. Målgruppa på overordna nivå er 
alle innbyggarane i fylket, offentlege etatar og institusjonar, lag og organisasjonar og 
næringslivet. At flest mogleg oppfattar dei same utfordringane og jobbar i same retning med 
å løyse dei, gjev størst potensiale for endring og positiv utvikling.  
 
 
 
 

  
Korleis kan Gloppen bidra til samfunnsutvikling av regionen vår, og til utvikling av ein 

attraktiv og bærekraftig region? Foto: Beate Kornberg 

2.3 KOMMUNEN SITT KUNNSKAPSGRUNNLAG 
 

«Utfordringsdokument 2015 – faktorar som påverkar helse og trivsel i Gloppen», som 
gjennom hausten er utarbeidd av Fokusgruppa i tett samarbeid med sektorane, omtalar våre 
lokale og særskilte utfordringar i Gloppen. Dokumentet bygger på statistikk, lokal 
kunnskap/erfaring og vurderingar av årsakar og konsekvensar. 
 
 I utfordringsdokumentet har Fokusgruppa trekt ut følgjande hovudutfordringar (ikkje i 
prioritert rekkjefølgje): 
 
1. Demografi – Nedgang i tal vaksne i yrkesaktiv alder og ein sterk vekst i tal eldre.  
 
2. Høgt aktivitetsnivå – Særs mange har peika på at mange barn og familiar i Gloppen lever i 
ein stressande kvardag for å rekke over aktivitetar som kvar for seg er positive, men som i 
sum kan bli for mykje.  
 
3. Utanforskap – Inkludering av arbeidsinnvandrarar, flyktningar og andre utsette grupper. 
Dette handlar om språk- og kulturbarriere, men òg om møteplassar og tid til kvarandre.  
 
4. Tilknytningsproblematikk blant barnehagebarn – Moglege årsakar kan vere 
familiesituasjon og korleis familiane bruker tida si.  
 
5. Manglande gang og sykkelvegar – Dette er problematisk på ei rekkje område: Det svekker 
høve til kvardagsaktivitet som er viktig for helsa, fleire barn må skyssast til skulen, det vert 
vanskelegare å delta for dei som ikkje har bil og det gir trafikkfarlege situasjonar.  
 
6. Psykisk helse – Her har vi utfordringar i alle aldersgrupper, men det har kome flest innspel 
som gjeld ungdom - og spesielt hybelbuarar.  
 
7. Bustad – Vi har stor mangel på utleigebustader/gjennomgangsbustader. Det er òg 
utfordrande å skaffe hus/tomter til dei som vil bu i spesielle deler av kommunen.  
 
8. Sektordelt verksemd – Vi som arbeider i kommunen kjenner for lite til kvarandre sine 
tilbod, rutinar og kompetanse. Meir samarbeid på tvers av sektorar/einingar, men og inn 
mot frivillige lag og organisasjonar kan gi betre og meir effektive tenester.  
 

Utfordringsdokumentet vart lagt fram for råd og utval i forkant av planstrategiprosessen, før 
det vart behandla i kommunestyret. Der vart det vedteke at dokumentet skal inngå som grunnlag 
for kommunen sitt vidare arbeid med planstrategi og planar. Kommunen har også gjennom 
tidlegare vedtak lagt førignar for at Gloppen kommune skal ivareta tryggleik og sikkerheit 
gjennom Trygge lokalsamfunns-modellen. Kommunen har søkt godkjenning som trygt 
lokalsamfunn i 2016.  

Utover dette er et ikkje utarbeidd kunnskapsdokument som omtalar utfordringar knytte til 
andre tema. Det vart gjennom den politiske prosessen stilt spørsmål om politikarane såg behov 
for eit breiare kunnskapsgrunnlag, med informasjon om fakta og utvikling innan andre område, 
men det vart ikkje etterspurt. 

2.4 PLANSTRATEGIVERKSTAD 
 

I samband med utarbeiding av «Planstrategi for Gloppen kommune 2016 – 2020» vart det i 
april 2016 gjennomført ein planstrategiverkstad, der politikarane og sektor- og einingsleiarane i 
grupper jobba fram kommunen sitt utfordringsbilete, prioriterte satsingsområde for perioden og 
ei ønska retning for samfunnsutviklinga for kommunen vår (målbilete). Arbeidet tok 
utgangspunkt i nasjonale føringar, regional planstrategi, gjeldande kommuneplan/planstrategi og 
kommunen sitt «Utfordringsdokument 2015». Hensikta var å skape eigarskap til kommunen si 
framtidige samfunnsutvikling gjennom drøftingar på tvers av administrasjon og politikk.  

    
 
 

Fotograf: Inger Haldis Aske Lothe, Firda Tidend 

Oppsummering av utfordringane, satsingsområda og målbileta frå planstrategiverkstaden 
dannar grunnlaget for kommunal planforum* sitt arbeid med hovudkapitlet om satsingsområde i 
planstrategien og forslag til planar for kommunestyreperioden. Kommunalt planforum har i 
samarbeid med sektorleiarane i etterkant utarbeidd forslag til strategiar for å nå måla. 

 Kommunalt planforum er ei administrativ arbeidsgruppe som er sett saman av dei vitigaste 

planleggarane i administrasjonen. 

 

DEL 3 SATSINGSOMRÅDE 
Planstrategiverkstaden kom fram til følgjande 5 satsingsområde som det skal leggast særskilt 

vekt på i komande kommunestyreperiode: 

1. Variert bustadutvikling 
2. Inkluderande lokalsamfunn 
3. Næringsutvikling 
4. Attraktive tettstader / sentrumsutvikling 
5. Samspel og alliansebygging 

 
Nedanfor er utfordringane for kvart satsingsområde presenterte saman med eit målbilete og 

strategiar for å nå måla. Målbileta er langsiktige, mens strategiane skal setjast i verk i løpet av 
kommunestyreperioden. 

3.1 VARIERT BUSTADUTVIKLING 
 
 
 
 
 
 
 
 
 
 
 
 
 
 
 
 
 
 
 

Målbilete Strategi 

 
Folketalsutviklinga syner at 
Gloppen er ein attraktiv 
kommune å busette seg i, og det 
er nok bustader til å dekkje 
etterspurnaden. 
 
Gloppen har ei bustadmasse 
som er variert med tanke på 
pris, storleik og lokalisering, og 
har eit variert tilbod om 
bustader til leige.  
 
Regulerte tomter vert 
opparbeidde, og fleire tome hus 
er tekne i bruk 
 
 
 
 
 
 
Kommunen har tilstrekkeleg tal 
omsorgsbustader m/heildøgns 
pleie og omsorg. 

  
Gloppen skal vere i forkant av utviklinga ved å sette av 
areal for bustadutvikling. Utvikling av nye kommunale 
bustadfelt skal opparbeidast i gangavstand til barnehagar 
og/eller skular. 
 
Gloppen kommune skal jobbe aktivt med å legge til rette 
for bustadsirkulasjon i samarbeid med private aktørar. 
 
Vi skal legge til rette for ei utbygging av fortetta bustader 
i Sandane sentrum, og i sentra i Hyen og Breim. Dette skal 
vere bustader for både sal og utleige, i ulike prisklassar. 
 
Ta i bruk verkemiddel som ligg i PBL, for å ta i bruk 
område som er regulert til bustadformål. 
 
Vi skal jobbe strategisk med å redusere tal tome bustader 
i kommunen, med størst vekt på bustadar i sentra/ 
sentrumsnære område.  
 
Busette flyktningar i fleire sentra i kommunen. 
 
Gloppen kommune skal prioritere oppføring av nytt 
omsorgsbygg ved Gloppen omsorgssenter, og vere ein 
aktiv part i utbygging av samlokaliserte bustader i 
sentrum til eldre som ønskjer å bu meir lettvindt. 
 

Utfordring 
Det er ei stor utfordring å dekke etterspurnaden etter bustader i kommunen. Dette er 
viktig med tanke på å tiltrekke seg nye innbyggarar og å halde på dei vi har.  
 
Bustadmassen er ikkje godt nok tilpassa ulike målgrupper sine behov, ønskje og økonomi. 
Sjølv om det dei siste åra har kome fleire leilegheitsbygg/fortetta bustader, er framleis 
hovudtyngda av bustadmassen einebustadar. Mangelen på gjennomgangsbustader, saman 
med prisutviklinga i kommunen, gjer det vanskeleg for unge i etableringsfasen, einslege og 
vanskelegstilte å kome inn på bustadmarknaden. Samstundes har kommunen mange tome 
bustader og tomter som ikkje er i bruk eller bygde ut. 
 
Den demografiske utviklinga i kommune, med ein reduksjon i talet på innbyggarar i 
yrkesaktiv alder og ein kraftig auke i talet på eldre, aukar behovet for større 
bustadsirkulering. 

Røysatunet – bilfritt bustadområdet som inviterer til fellesskap!       Foto: Beate Kornberg 

 

 
       

 

Planstrategien legg opp til sentrumsutvikling gjennom å etablere fleire bustader i Sandane sentrum 

og bygdesentra.                Foto: Beate Kornberg 

3.2 INKLUDERANDE LOKALSAMFUNN 
 
 
 
 
 
 
 
 
 
 
 
 
 
 
 
 
 
 
 
 
 
 

Målbilete Strategi 

 
Gloppen er kjent for å vere eit 
inkluderande samfunn der folk 
trivst og vert verande.  
 
 
Alle opplever å bli sett og rekna 
med, og får høve til å delta og 
bidra i lokalsamfunnet. 
 
 
 
 
 
 
 
 
 
 
 

 
Vi skal halde fram å ha fokus på skape gode møteplassar.  
 
Den fysiske utforming av sentra og bustadområde skal 
innby til kontakt mellom folk.  
 
Lag og organisasjonar, næringslivet og kommunen skal 
samarbeide om å ta i bruk aktivitetar og arrangement til å 
fremje inkludering i større grad enn i dag. Kommunen skal 
ha særskilt fokus på dei utsette gruppene, og vere ein 
aktiv pådrivar for inkludering.  
 
Kommunen skal setje inkludering på dagsorden og skape 
ein debatt som bevisstgjer oss på korleis vi omgås 
kvarandre og korleis vi bruker tida vår. Dette skal 
engasjere og bidra til gode idear og løysingar. 
 
Kommunen, i samarbeid med næringslivet, held fram å ha 
fokus på utdanning og arbeid som den viktigaste arenaen 
for inkludering av vaksne i yrkesaktiv alder. 
 
Busette flyktningar i fleire av kommunen sine sentra, der 
det er busstilbod (eks. Vereide, Reed, Byrkjelo). 

Utfordring 
Flyktningar og arbeidsinnvandrarar er store grupper som i høg grad er utsette for 
utanforskap i Gloppen. Andre tilflyttarar kan også oppleve utanforskap, men ofte ikkje i like 
stor grad. Mindre grupper er born, unge, vaksne og eldre som er sårbare pga til dømes 
helseproblem, endra livssituasjon, eller manglar nettverk/familie i nærleiken. Vi har òg meir 
marginaliserte grupper der rus er ein del av problemet. 
 
Lag og organisasjonar er gode og viktige arenaer for sosial kontakt. I Gloppen er det vanleg 
å vere med på mange og varierte aktivitetar på fritida, noko som er verdifullt for folk i alle 
aldrar. Mange barnefamiliar opplever det som utfordrande å finne balansen mellom 
organiserte fritidsaktivitetar og tid til det som skjer i og kring heimen. Tid til spontan og 
uformell kontakt er ein føresetnad for eit inkluderande nabolag der folk tek vare på 
kvarande. 
 

Integreringa av flyktningar vert avgrensa av at dei fleste bur i eller omkring Sandane 
sentrum. Mona barnehage og Sandane skule har dei fleste minoritetsspråklege barna i 
kommunen. Dette er utfordrande med tanke på integrering. 

Inkluderande trimturar gjennom sommarhalvåret i regi av Midtre Nordfjord Turlag (MNT)og Røde Kors 
Omsorg. Foto: Katrine Fjellestad Aske, MNT 

 

 

Glimt frå den årlege Friluftshelga i Hyen – Eit godt døme på dugnad som ein viktig og avgjerande 
faktor for utvikling av fellesskap i lokalsamfunn, mellom fastbuande, besøkande og tilflyttarar. 
Foto: Magnar Heimset, Firda Tidend 

3.3 NÆRINGSUTVIKLING 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 

 
 
 

 
 
 
 
 
 
 
 
 
 
 
 
 
 

Næringsliv i verdenstoppen – Batteridreven sightseeingbåt produsert av Brødrene Aa i Hyen.  
 Foto: Roar Henden  

Utfordring 
Gloppen har fleire solide produksjonsbedrifter som over år har bidrege til vekst og utvikling. 
I dei seinaste åra har det også kome teknologibedrifter. Det er likevel ei utfordring å bevare 
og tiltrekke seg nye arbeidsplassar/bedrifter til kommunen.  
 
Gloppen er for lite budd på å ta i mot nyetableringar med tanke på ledige lokale, industri- og 
kontorbygg samt ferdig regulerte området klar for bygging. Kommunen har sikra seg nytt 
industriareal i Eidsmona og har ledig sjøareal ved Kattahamrane. I Hyen og på Breim er det 
lite næringsareal tilgjengeleg. 
 
Det er behov for eit større mangfald i type arbeidsplasser og større mangfald i 
detaljhandelen i kommunen. Gloppen kommune har eit rikt spekter av produsentar innan 
kortreis mat. Utfordringa er at volumet må aukast for å vere levedyktige heile året, og det er 
plass til fleire nyetableringar. Mange bedrifter i Gloppen ønskjer å satse innan det grøne 
skiftet. Det er ei utfordring å oppretthalde aktive gardsbruk og eit aktivt landbruksareal i 
Gloppen, rekruttere kvinner til landbruket, og frigjere tome gardsbruk til unge interesserte 
tilflyttarfamiliar.  
 
Gloppen har store sjøområde som egnar seg for havbruk, og ønskjer å legge til rette for å 
auke biomasseproduksjonen i våre sjøområde. 
 
Dei næraste åra vil vi ha behov for å erstatte mange tilsette som går ut av arbeidslivet, både 
innan oppvekst og helse & omsorg. Statestikken viser at mange unge frå Gloppen tek 
høgare utdanning, og spesielt mange kvinner. Det er ei utfordring å trekke til seg unge med 
høgare utdanning, ofte er det behov for attraktive arbeidsplassar til to. Vi har behov for 
større mangfald i type arbeidsplassar. 

Målbilete Strategi 

 
I Gloppen vert gründerar og 
næringsutviklarar ivaretekne, 
imøtekomne og heia fram! 
 
 
 
 
Gloppen vert lagt merke til som 
initiativrik, handlekraftig og 
positiv. 
 
 
 
Gloppen er kompositt-
hovudstaden i Norge, og er langt 
framme når det gjeld e-helse. 
 
Gloppen kommune er kjent som 
ein spennande arbeidsplass og 
ein utviklingsorientert 
organisasjon som trekkjer til seg 
kompetanse. 
 
 
 
 
I Gloppen er næringslivet synleg 
i sentrum og i samhandling for å 
utnytte lokala/fasilitetane. 
 
Vi skal ha spreidd detaljhandel i 
heile kommunen, og trekkje til 
seg nisjebutikkar. 

 
Vi skal legge til rette for eit attraktivt og spennande 
fritidstilbod. Gloppen skal ha gode støtteordningar og 
kort saksbehandlingstid. Vi skal samle gründerane i 
fellesskap der lokalt næringsliv/kompetanse vil støtte og 
dele erfaring. Vi vil utvikle urbane arbeidsfellesskap med 
mangfald for å tiltrekke oss spesielt unge kvinner. 
 
Vi skal vere i forkant med å legge til rette for 
næringsutvikling. Folk skal legge merke til at kommunen 
er proaktiv, initiativrik, handlekraftig og positiv. 
Kommunen skal vere føretrukken grunna varierte bustad-
/tomtetilbod og aktivitets- og kulturtilbod. 
 
I dialog med eksisterande bedrifter legg vi til rette for å 
tiltrekke oss nye bedrifter innan kompositt. Vi skal 
marknadsføre kommunen i eigna medium. 
 
Vi skal vidareutvikle arbeidet med entrepenørskap i 
barnehagar og skular. Vi skal jobbe vidare med 
omdømebygging og attraktivitet rundt Gloppen 
kommune som ein god arbeidsgjevar og som ein 
spennande arbeidsplass med kontinuerleg fokus på 
tenesteutvikling. Spesielt er det viktig å jobbe offensivt 
med å rekruttere arbeidskraft innan oppvekst og helse og 
omsorg. 
 
Vi skal utvikle nye næringsbygg i sentrum i samspel med 
behovet for husvære. Vi skal ha fokus på fleirbruk sidan vi 
ynskjer meir aktivitet/myldring. 
 
Vi skal bevare detaljhandel i frittståande lokale og jobbe 
for å hente nye til Gloppen. Vi skal ikkje kopiere andre og 
satse på handelshus. På den måten vert butikkane med 
på å lage eit levande sentrum. 

 

 

  

 
 
 
 
 

Lauget – nyetablert urbant tilbod i Sandane 

sentrum som skaper synergiar.         

Foto: Mariel Eikeset Koren 

3.4 ATTRAKTIVE TETTSTADAR / SENTRUMSUTVIKLING 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 

 

 

 

 

 

 

 

 

 

 
Grandeparken - Uformelle møteplassar er med på å skape eit levande sentrum Foto: Ronny Solheim 

Utfordring:  Gloppen har ein tettstad: kommunesenteret Sandane, og tre bygdesenter: 
Reed, Byrkjelo og Hyen. Det er lite liv i sentrum på ettermiddag/kveld/helg, og sentrum blir i 
liten grad oppfatta som ein stad å vere utover å få utretta nødvendige gjeremål gjennom 
arbeid, handel, kultur og idrett.  
 
På Sandane skjer det meste av aktivitetane på ettermiddag og kveld i Trivselshagen. Dette er 
med å skape eit todelt sentrum. Med unnatak av flyktningar og hybelbuarar, er det få som i 
dag er busette i Sandane sentrum. 
 
Sentrum av Sandane har store asfalterte flater med stort utviklingspotensiale, både for 
handel og andre næringar, bustadutvikling og fellesareal for ålmenta. Bilbruk og 
parkeringsplassar er ein dominerande faktor i bybildet, og det er ein del plassar krevjande å 
vere mjuk trafikkant. Det manglar mykje på at Gloppen har eit vegnett som prioriterer gang- 
og sykkeltrafikk inn mot og gjennom tettstaden og bygdesentera.  
 
Utomhusplanar og opparbeiding av gode uteområde blir lett salderingspostar ved store 
utbyggingsprosjekt.  
 
Nokre av bygdesentra slit med at enkelte bustader går over til å bli hytter for folk som har 
flytta frå bygda. Det kan også vere ei utfordring å oppretthalde eit minimum av offentleg og 
private tenestetilbod.  

Målbilete Strategi 

 
Sandane er kjent som ein 
attraktiv tettstad med eit variert 
næringsliv og handelstilbod, og 
attraktive leilegheiter for ulike 
aldersgrupper. Det er utvikla 
gode møteplassar som er mykje 
brukt. Fleirbruk av lokale i 
sentrum og kulturaktivitetar 
skaper eit meir levande 
sentrum. Glopparane tek ansvar 
slik at sentrum er pent og 
ryddig.  
 
Det er godt og trygt å bevege 
seg for mjuke trafikkantar. 
Sentrum er eit triveleg tur-
område, og det er lett å finne 
fram dit ein vil.  
Mange går og syklar til arbeid og 
fritidsaktivitetar, og bilbruken 
har gått tilsvarande ned. 

 
Vi vil tilrettelegge for variert bustadutvikling som sikrar at 
fleire bur i sentrum. Lokale utviklingsprosjekt bidreg til å 
marknadsføre Gloppen og Sandane. Vi skal vidareutvikle 
kvalitetane med nærleik til fjorden. 
 
I samband med byggeprosjekt i sentrum skal vi sikre 
kvalitet, attraktivitet og allmenn tilgang til ute-rom i 
sentrum. Alternative energikjelder for sentrum skal 
vurderast. 
 
Det må så langt som råd leggast til rette for fleirbruk av 
lokale i sentrum.  
 
Infrastrukturen i sentrum skal utviklast på gåande- og 
syklande sine premissar. Enkle informasjonsskilt skal vise 
veg og markerer interessante kulturminne, bygg og 
plassar. 
 
Vi skal jobbe med finansiering av gang- og sykkelvegnett 
inn til og gjennom sentrum. Vurdering av felles 
parkeringsløysingar/parkeringshus. 

 
I bygdesentra er det fastbuande 
i alle hus, og det er bygd nye 
leilegheitsbygg. 
 
Det er gode møteplassar, og vi 
har utnytta samspelet mellom 
næringsliv, kommune og lag og 
organisasjonar om fleirbruk av 
lokalitetar og funksjonar.  

 
Vi skal etablere utviklingsprosjekt med mål om at det bur 
folk i alle hus. Kommunen skal vere pådrivar for 
etablering av leilegheitsbygg for ei variert brukargruppe, 
og legge til rette for folk som ønskjer å «prøve-bu». 
 
Det må så langt som råd leggast til rette for fleirbruk av 
lokale i bygdesentra.  
 
 

 

 
Stort potensiale for fleire bustader og grøne lunger i sentrum Foto: Beate Kornberg 



Planstrategi 2016 - 2020 

 

Side 16 

3.5 ALLIANSEBYGGING OG SAMSPEL 
 
 
 
 
 
 
 
 
 
 
 
 
 
 
 
 

Målbilete Strategi 

 
Tenestene våre er samstemde 
og heilskapleg på tvers av 
sektorane, og dei samarbeider 
godt med tenester i 
nabokommunane der det er 
naturleg. 
 
Nordfjordkommunane fram-
snakkar kvarandre, lærer av 
kvarandre og framstår som ein 
allianse for ein sterk region.  
 
 
 
 
 
 
 
Kommunen, næringsliv og lag og 
organisasjonar tek eit felles 
ansvar for å skape trygge og 
inkluderande lokalsamfunn.  
 

 
Tverrsektorielt planarbeid skal legge grunnlaget for eit 
betre samarbeid mellom tenestene. Det skal setjast av tid 
til å arbeide på systemnivå med samhandlingsrutinar og 
ansvarsavklaring. 
 
 
 
Utvikle eit sterkare samarbeid med Eid på fleire sentrale 
område.  
 
Gloppen er ein del av det regionale samspelet gjennom 
satsingar i Nordfjordrådet. Gjennom ein 
fleirkjernestruktur som baserer seg på utvikling av dei 
ulike kommunane i Nordfjord sine fortrinn, skal 
Nordfjordregionene verdsetje og dyrke fram ulikskapane 
sine, og unngå lokaliseringsstrid gjennom å satse på ulike 
ting. 
 
Samarbeidet mellom frivillige, privat og offentleg sektor 
skal vidareutviklast og formaliserast. Dette skal vere eit 
fora for bevisstgjering og diskusjon om retning for 
utviklinga av Gloppesamfunnet. 
 
Kommunen skal samarbeide tett med utviklingslaga når 
det gjeld strategiar for utvikling i bygdene. 
 

Utfordring 
Dei ulike einingane i kommunen kjenner for lite til kvarandre sine tilbod, rutinar og 
kompetanse. I ein travel kvardag vert det ikkje prioritert å arbeide tverrsektorielt på 
systemnivå, sjølv om dette kunne gitt betre tenester og ressursutnytting i det lange løp.  
 
Det same kan vi seie om tenester og kompetanse som finst i nabokommunane. Ofte er det 
kniving mellom kommunane, t.d. om lokalisering av veg og skule, og ein kultur for å 
framheve eigen kommune på bekostning av andre. 
 
Frivillig, privat og offentleg sektor arbeider med samfunnsutvikling på kvar sin måte og med 
kvar sin innfallsvinkel. Her har vi dei siste åra fått til meir formalisert samarbeid på fleire 
område, men det er framleis et potensiale for å jobbe meir målretta med utfordringane i 
Gloppesamfunnet, kvar med si rolle. 

Glimt frå vårbesøk i Reed utviklingslag 2015 -          Gloppen sett frå nye vinklar (frå fellestur til starten på 
eit samarbeid med utviklingslaga som vi           Trollnykjen i Eid) – Samarbeid på tvers av kommunane 
ønskjer å styrke og utvikle!                                                       i Nordfjord skal ha sterkare fokus! 

 Foto: Beate Kornberg     Foto: Beate Kornberg 
 

 

DEL 4 VURDERING AV PLANBEHOV M.M. 

4.1 REVIDERING AV KOMMUNEPLAN (SAMFUNNSDEL OG AREALDEL) 
 

Gjeldande kommuneplan vart vedteke i 2008 (samfunnsdelen) og 2009 (arealdelen), og har 
fokus fram til 2020. Den har gitt viktig retning for kommunen sin samfunnsutvikling, 
tenesteutvikling og organisasjonsutvikling. Det vil i denne planperioden vere behov for å 
omstrukturere planen og spisse den ytterlegare mot å løyse kommunen sine utfordringar inn mot 
vitale valde satsingsområde i åra som kjem. 

Arealdelen har mange element som kan vidareførast uendra. Det er likevel eit klart behov for 
oppdatert omtale av no-situasjonen, og det vil truleg bli behov for endringar som følgje av endra 
mål og strategiar i revidert samfunnsdel. Det er også behov for å ta ein del meir perifere tema 
knytte til arealbruk opp til ny vurdering. 

Planarbeid som pågår som har noko å seie for kommuneplanen: 

 Kommunedelplan for E39 Byrkjelo – Grodås (Statens vegvesen) 

 Kommunedelplan Anda – Lote (Eid og Gloppen kommunar) 
 

Områdereguleringsplanar: 

 Sandane sentrum – venta ferdig i 2017 

 Sandane – Øyrane – venta ferdig 2017 

 Byrkjelo vest – er formelt starta opp, men bør kanskje vente på E39-avklaring? 

 Reed – uklar framdrift. 

4.2 PLANKAPASITET/ORGANISERING 
Kommunen sin utgreiing- og plankapasitet er avgrensa, men planstrategien legg ikkje opp til å 
tilsette fleire planleggarar. Rådmannen har fokus på organiseringa av planarbeidet og vurderer 
fortløpande om denne kan gjerast betre. 

Det er rådmannen sitt syn at kommunen sjølv skal drive planarbeidet. Berre unntaksvis bør 
planarbeid settast vekk til andre. Ved å sjølve stå for planlegginga får vi eigarskap til planane og vi 
opparbeider oss kompetanse på planarbeid.  

4.3 FRAMLEGG TIL PRIORITERING AV PLANOPPGÅVER 
 

Planoversikta under inneheld både planar som er under utarbeiding og som ikkje er vedtekne og 
forslag til nye planar. Når det gjeld vurdering av nye planbehov, er det lagt vekt på at dei står i 
samanheng med satsingsområda som er valt for perioden. Det er viktig å ha fokus på formålet 
med planane og korleis kommunen sine planressursar best vert nytta gjennom heile perioden.  

Regional planstrategi legg opp til at alle kommunar skal ha ein tydeleg strategi for inkIudering av  
innvandrarar/ tilflyttarar. Formannskapet i Gloppen ønskjer ikkje ein eigen plan for dette, men at 
strategi skal innarbeidast i alle relevante planar.  

  

KOMMUNEPLAN 2016 2017 2018 2019 2020 

Kommuneplanen 
sin samfunnsdel 
 

Oppstart 
revidering 
haust 2016 

Vedtak vår 
2017 

   

Kommuneplanen 
sin arealdel 

 Oppstart 
revidering 
haust 2017 

Vedtak  
vår 2018 

  

KOMMUNE-
DELPLANAR 

     

Rusmiddelpolitisk 
handlingsplan 
 

Vedtak 
sept. 2016 

   Rullering 
vår 2020 

Bustadpolitisk 
handlingsplan 
 

Igangsett 
haust 2015 

Vedtak vår 
2017 

  Rullering 
vår 2020 

Plan for veg og 
trafikktrygging 
 
(Vidareført som 
temaplan) 

Igangsett 
revidering 
vår 2016 / 
vedtak 
haust 2016 

    

Kultur, idrett og 
friluftsliv 

 Oppstart 
revidering 
vår/vedtak 
haust 2017 

KOMMUNE-
DELPLANAR (Fort.) 

2016 2017 2018 2019 2020 

Kulturminneplan 
 

Oppstart 
2015 

Vedtak vår 
2017 

   

Helse og omsorg  Oppstart ny 
vår/ vedtak 
haust 2017 

   

Barnehage-  og 
skulebruksplan 

Oppstart 
revidering 
vinteren 
2016/ 2017 

Vedtak haust 
2017 

   

Beredskapsplan  
 

Vedtak 
haust 2016 

Revisjon Revisjon Revisjon Revisjon 

OMRÅDE-
REGULERINGS-
PLANAR 

     

Sandane sentrum Oppstart 
2014 

Venta vedtak 
2017 

   

Sentrum - Øyrane Oppstart 
2015 

Venta vedtak 
2017 

   

Byrkjelo Vest 
 

Oppstart 
2016 

    

Reed * 
 

     

TEMAPLANAR      

Plan for 
samordning av 
tenester til barn og 
unge 

Utarbeidd i 
2015/2016. 
Vedtak 
haust 2016 

    

 
* Ikkje tidfesta i gjeldande planstrategi ! Kommunen ventar framleis på ein skriftleg rapport frå 
fylkeskommunen sitt arbeid med stadanalyse Reed (Pilot Reed), som skal danne grunnlag for 
vidare reguleringsplanarbeid i område. 

Arbeidet med revidering av kommuneplanen (både samfunnsdel og arealdel) i 2017-2018 vil 
legge føringar for priortert planarbeid mot slutten av perioda (2018 – 2019). 

